
| JAVNI POZIV ZA PROJEKTE'

Centri civilnih inicijativa (CCI), kao implementator Programa partnerskog gradanskog zastupanja
IT (CAPP 1I) koji je finansijski podrZzan od strane Ameri¢ke agencije za medunarodni razvoj
(USAID), poziva sve zainteresovane bh. nevladine organizacije (udruZenja i fondacije) da
podnesu prijedloge projekata usmjerenih na unaprijedenje i javno zagovaranje reformskih procesa
u oblastima: 1. smanjenja nezaposlenosti (generalno, te fokusirano na marginalizovane grupe i
osobe sa invaliditetom), 2. javne potroSnje, 3. borbe protiv korupcije (s fokusom na korupciju u
zdravstvu i1 obrazovanju), 4. mladi te 5. ostalim i naknadno identifikovanim oblastima.

Javni poziv je otvoren od dana objavljivanja do 31.12.2012. godine ili do konacne raspodjele
sredstava raspoloZivih za grantove. CCI ¢e kontinuirano vrSiti vrednovanje pristiglih aplikacija i
dodjelu grantova, a oblasti javnog poziva ¢e periodi¢no biti revidirane i/ili dopunjavane novim
oblastima, o ¢emu ¢e detaljne informacije biti dostupne na web stranici CCI, www.ccibh.org. S
tim u vezi, pozivamo sve potencijalne aplikante da se redovno informiSu o izmjenama i
dopunama javnog poziva.

Predvideni maksimum sredstava po projektu je 150.000 USD (u praksi, najces¢e odobravani
iznosi grantova u dosadasnjoj realizaciji CAPP programa su se kretali u intervalu od 50.000 USD
do 130.000 USD), dok se period implementacije projekata moZe kretati u intervalu od 3 do 16
mjeseci.

U cilju detaljnijeg upoznavanja zainteresovanih organizacija sa ovim pozivom, dodatne
informacije u vezi javnog poziva, aplikacioni obrazac za projekte i detaljno uputstvo za
podnosioce projektnih prijedloga dostupni su na web stranici CCla www.ccibh.org — link
http://www.ccibh.org/pages/1/12/1.html. Sva pitanja koja se ti€u ovog poziva za projekte trebaju
biti dostavljena u pisanoj formi na e-mail: ccido@ccibh.org.

Od aplikanata se traZi da dostave ispunjenu aplikacionu formu (jedan Stampani primjerak i
elektronsku verziju na CD-u ), te ostale aplikacijom zahtijevane dokumente i to isklju¢ivo postom
u zatvorenoj koverti sa naznakom “Aplikacija za CAPP II” na adresu:

Centri civilnih inicijativa, Svetog Save 4A, 74 000 Doboj

! Sazetak javnog poziva

POZADINA

Baziraju¢i se na uspjesima i dostignu¢ima Programa partnerskog gradanskog zastupanja (CAPP),
koji je realizovan u periodu 2005-2008., CCI nastavlja djelovanje kroz Program CAPP II do
2013. kako bi odgovorio na glavne izazove razvoja BiH drustva.

Podsje¢anja radi, uo¢i Opstih izbora 2006. godine, u okviru Programa CAPP, organizacije
civilnog drustva i gradani BiH, identifikovali su 12 prioritenih problema i postavljajuci konkretne
zahtjeve izabranim vlastima za njihovo rjeSavanje. Ovi problemi su analizirani 1 predstavljeni u
dokumentu ,,Gradanska platforma za opste izbore 2006.%, koji je svojim potpisima podrzalo preko
500.000 gradana BiH. Aktivnosti CCI, ali i partnerskih organizacija, podrZanih putem grantova
od strane CCI, bile su usmjerene na zagovaranje donoSenja javnih politika za rjeSavanju
prioritetnih problema iz Gradanske platforme.

U narednom periodu kroz Program CAPP II, ukljucivanjem gradana u procese odlucivanja, CCI
¢e podrzati provodenje vaznih strukturalnih i ekonomsko/politickih reformi, baziranim ali ne
limitiranim na Gradansku platformu, a kako bi se zemlja stabilizovala i kvalitet Zivota gradana
unaprijedio.

Cilj programa:
Program CAPP II ¢ée doprinijeti daljnjem razvoju participatorne demokratije u BiH kako

bi se institucije vlasti reformisale, te funkcionisale kao u modernim EU demokratijama.

Grant komponentom Programa CAPP 1I, kao jednim njegovim segmentom, CCI ¢e doprinijeti da
organizacije civilnog drustva efikasnije zastupaju usvajanje potrebnih reformi, obezbjedujuci im
potrebne resurse kao i programe jac¢anja njihovih kapaciteta.

CCI ¢e podrzavati organizacije civilnog drustva da zastupaju gradanske interese kao i da se
sektorski profiliSu u javnosti, §to je vazno za njihovu organizacionu, ali i odrZivost cijelog sektora
u BiH.

Grant podrska ¢e se dodjeljivati organizacijama civilnog drustva za provodenje kampanja javnog
zagovaranja, kao i aktivnosti istraZivanja i watch-dog® aktivnosti u ciljanim oblastima ovog
programa.

2 Watch dog - u naj§irem smislu podrazumijeva nadgledanje rada vlasti i javnih institucija, analizu i procjenu javnih
politka i informisanje javnosti.

OBLASTI I CILJEVI JAVNOG POZIVA

Kroz ovaj javni poziv bi¢e podrZzani projekti usmjereni na unaprijedenje i javno zagovaranje
reformskih procesa u slijede¢im oblastima:

1. Smanjenje nezaposlenosti (generalno, te fokusirano na marginalizovane grupe i osobe sa
invaliditetom),

2. Javna potro$nja — specificno fokusirano na manjak institucionalnog reagovanja na

podnesene izvjestaje javnih kancerija za reviziju,

Borba protiv korupcije (s fokusom na korupciju u zdravstvu i obrazovanju),

Mladi,

Ostale i naknadno definisane oblasti, u skladu sa politickim aktuelnostima.

Nk W

Vise informacija o odobrenim projektima moguce je naéi na web stranici CCla
www.ccibh.org

1. SMANJENJE NEZAPOSLENOSTI

Jedan od najvec¢ih ekonomskih i drustvenih problema u BiH jeste nezaposlenost. Trenutno je u
BiH registrovano preko 500.000 nezaposlenih osoba, Sto iznosi preko 40% radno sposobnog
stanovniStva. Drzava i dalje nema adekvatnu politiku borbe protiv nezaposlenosti, a budZetska
izdvajanja za umanjenje ovog problema su i dalje nesrazmjerna njegovoj veli€ini i evropskim
standardima.

Obrazovni profil velike veéine nezaposlenih ne odgovara trZiSnim potrebama i oni teSko
pronalaze zaposlenje. Posebno su ugroZene marginalizovane grupe — manjine (0.8% stanovniStva)
1 lica sa invaliditetom u BiH (oko 100.000 osoba). Uprkos do sada uloZenim sredstvima od strane
vlasti u BiH procenat nezaposlenih se ne smanjuje. Pogotovo se to odnosi na marginalizovane
grupe (Rome, lica sa invaliditetom itd), koje nisu posebno apostrofirane ni u javnim statiskama o
nezaposlenosti. I pored €injenice da je Akcioni plan za rjeSavanje problema Roma usvojen od
strane Vijeca ministra BiH, moZe se konstatovati da vlasti na svim nivoima u nedovoljnoj mjeri
preduzimaju konkretne poteze u pravcu implementacije mjera predvidenih ovim dokumentom.

TrziSte radne snage biljeZi odredeni progres u smislu pravnog okvira koji postepeno napreduje — u
RS nema pravnih barijera za ukljucivanje privatnih agencija u trZiste rada, dok se u FBiH vode
aktivnosti kako bi se usvojio Zakon koji bi omogucio uc¢eSc¢e privatnih agencija. Ipak, problemi u
liberalizaciji trZiSta rada ostaju — problemati¢na je praksa u pristupanju privatnih agenacija za
zaposljavanje vladinim fondovima u tu svrhu.

Generalni ciljevi u ovoj oblasti:

» Doprinijeti liberalizaciji trZista rada u oba entiteta u BiH,

» Poboljsati perspektivu zaposljavanja medu pripadnicima manjina (posebno Roma) i
osoba sa invaliditetom,

» Unaprijediti odgovornost BiH vlasti za donosenje i realizaciju zakona i planova u vezi sa
smanjenjem nezaposlenosti u BiH,

» Doprinijeti smanjenju nezaposlenosti u BiH.

Prioriteti u ovoj oblasti

U okviru ove oblasti prijedlozi projekata organizacija i/ili koalicija organizacija trebaju biti
fokusirani na zastupanje politika smanjenja nezaposlenosti, a posebno apostrofirati pitanje
zaposSljavanja marginalizovanih grupa (Roma, osoba sa invaliditetom itd.). U tom smislu projekti
trebaju biti usmjereni na:

» provodenje kampanje za primjenu postojece legislative o liberalizaciji trZista radne snage.
Kampanja treba obezbijediti funkcionalnu primjenu politka u oba entiteta i omoguditi
privatnim agencijama da, koriste¢i javna budZetska sredstva, ponude dodatne moguénosti
zaposljavanja i prekvalifikacije nezaposlenim licima u BiH.

» provodenje kampanje koja bi ukljucila aktivnosti monitoringa provedbe Akcionog plana
za zaposljavanje Roma i informisanje javnosti, uz obavezne aktivnosti javnog
zagovaranja za donoSenje podsticajnih programa 1 mjera za zapoSljavanje i
samozapoSljavanje Roma (npr. redovno donoSenje programa zapoS$ljavanja i planiranje
budZetskih sredstava za realizaciju aktivnih mjera zaposljavanja na viSim nivioma vlasti,
uvodenje olakSica na odredeni period poslodavcima za zaposljavanje Roma, uvodenje
poreskih olakSica na odredeni period za rad privrednih subjekata u vlasni$tvu Roma itd.).

» provodenja kampanje za donoSenje, dosljednu primjenu i potpunu operacionalizaciju
Zakona o profesionalnoj rehabilitaciji, osposobljavnaju i zapoS$ljavanju osoba sa
invaliditetom (OSI) u FBiH. 3

3 Zakon je u februaru 2010. godine usvojen u oba doma Parlamenta Federacije BiH

2. JAVNA POTROSNJA

Iako se javna sredstva u BiH se troSe nenamjenski, $to pokazuju izvjestaji revizorskih agencija,
nema adekvatne reakcije vlasti. U javnim institucijama i preduze¢ima identifikovani su slucajevi
krSenja procesa javnih nabavki, troSenja sredstava drugacije nego Sto je odobreno planovima,
nezakonitog upravljanja itd., ali parlament(i) ne reaguju na nacin da zaustave ili onemoguce
sli¢na deSavanja u budu¢nosti. Radi se o milionskim iznosima koji idu u privatne dZepove i
onemogucavaju postojanje vaznih javnih usluga za gradane. O ovim revizorskim nalazima
javnost nije dovoljno upoznata, a time nema ni znacajnijeg javnog pritiska da se javna sredstva
troSe prema zakonu i za javne, a ne privatne interese. Za loSe poslovanje i upravljanje javnim
institucijama nikada nijedan zvani¢nik nije dao ostavku niti postoji javno ocekivanje da se to desi.
Mala poboljSanja da se unaprijedi efikasno koriStenje fondova bi stvorilo zna¢ajne ustede za BiH
vlasti, oslobadajuci fondove da se koriste za drustvene ili ekonomske programe.

Prema vaZe¢im zakonima, sve tri kancelarije za reviziju javnih institucija (dvije entitetske 1 jedna
drzavna) svoje izvjestaje dostavljaju parlamentima. I pored vodenja diskusija u vezi sa nalazima
dostavljenih revizorskih izvjeStaja, na kraju svi budu prihvaceni od strane parlamentaraca. Tako
imamo situaciju da se proces revizije nominalno odvija, ali je realno mala korist za gradane od tih
revizorskih izvjeStaja, jer nema adekvatne reakcije institucija (parlemenata, tuZilastava, vlada) na
nalaze izvjestaja. Dakle, nema jasnih zaduZenja za vlade pomenutih nivoa vlasti u vezi sa
realizacijom preporuka i zakljucaka iz izvjeStaja, nema odgovarajuéeg monitoringa od strane
parlamentarnih komisija u vezi sa realizacijom preporuka iz izvjeStaja, a broj iniciranih procesa
(tuzilastvo, sudstvo) zbog pronevjera, korupcije i loSeg upravljanja identifikovanog u izvjestajima
revizora je zanemarljiv.

Generalni ciljevi u ovoj oblasti:

» Povecati ogovornost javnih institucija za troSenje javnih sredstava,

» Doprinijeti postojanju mehanizama reagovanja u Parlamentu BiH na izvjeStaje revizora o
troSenju javnih sredstava kako bi se provele preporuke i ukupno stanje popravilo,

» Aktuelizovati temu neodgovornog odnosa prema troSenju javnih sredstava u javnosti u
BiH, te povecati pritisak na parlamentarce da poboljSaju procese reagovanja na izvjestaje
revizora.

Prioriteti u ovoj oblasti

U okviru ove oblasti prijedlozi projekata organizacija i/ili koalicija organizacija trebaju biti
fokusirani na:

» istraZivanje i analizu reakcije vlasti (vlada i parlamenata) u odnosu na sadrzaj revizorskih
izvjestaja, ukljucujéi informisanje javnosti,

» javno zagovaranje poboljSanja postoje¢ih i/ili kreiranje novih politika u vezi sa
djelovanjem po osnovu revizorskih izvjeStaja (bazirano na nalazima i preporukama
istrazivanja)’, edukaciju i informisanje javnosti u vezi sa svim aspektima tretiranog
problema.

* Vidi izvjestaj Centra za humanu politku pod nazivom “Izvjetaj o provedenom istraZivanju u oblasti revizije i javne
potrosnje” kreiran okviru projekta “Kontrolisana i odgovorna javna potrosnja” odobrenog na programu CAPP II,
septembar 2009., http://www.chpngo.org/analize-i-istrazivanja.html

3. BORBA PROTIV KORUPCIJE

Korupcija je Siroko raSirena u Bosni i Hercegovini. BiH je proteklih godina biljeZila pad na
ljestvici CPI (Corruption Perceptions Index) Transparency International, dospijevsi 2009. godine
do ocjene 3,0, djele¢i 99. do 105. poziciju, svrstavajuéi se medu najkorumpiranije i
najnerazvijenije zemlje Evrope. U ovom smislu BiH je najloSije rangirana od svih drZava
jugoisto¢ne Evorpe.

U izvjeStaju Transparency Interational BiH objavljenog u aprilu 2010. godine pod
nazivom“Monitoring provodenja antikorupcijskih reformi u BiH” konstatuje se da je vaZece
zakonodavstvo u BiH u znatnoj mjeri uskladeno (harmonizirano) sa odgovarajucim izvorima
univerzalnog i regionalnog karaktera, mada jo$ uvijek nisu prihvaceni odredeni (obavezni ili
preporuceni) medunarodni pravni instrumenti, ali da to bitno ne uti¢e na zakljucak da analizirani
propisi u BiH sveobuhvatno, jasno i precizno ureduju oblast inkriminiranja koruptivnih
ponasanja. I pored svega, ovaj izvjeStaj jasno navodi zakljucak da je efikasnost cjelokupnog
sistema krivi¢nog pravosuda u oblasti korupcije je izrazito niska’.

U decembru 2009. u Parlamentrnoj skupstini BiH donesen je Zakon o agenciji za prevenciju
korupcije i koordinacije borbe proptiv korupcije. Pocetkom 2010. godine u RS je donesen Zakon
o oduzimanju imovine ste¢ene krivi¢nim djelom, a na drZavnom nivou su usvojene izmjene i
dopune KZ BiH kojima je propisano tzv. prosireno oduzimanje imovinske koristi i za korupcijska
krivicna djela®, dok posebnog zakona o oduzimanju nelegalno steene imovine na drzavnom
nivou nema.

U proteklih deset godina u Bosni i Hercegovini je usvojeno viSe strategija koje su tretirale
problem korupcije. Poslije strategije OHR koja je usvojena 1999, zatim Strategije za smanjenje
siromaStva (PRSP) koja je tretirala i problem korupcije, Vijee ministara BiH je 2006. godine
usvojilo Strategiju za borbu protiv organizovanog kriminala i korupcije, kao i akcioni plan, da bi
konacno 2009. godine bila usvojena Strategija za borbu protiv korupcije za period 2009.-2014. sa
prate¢im akcionim planom. Medutim, ovim strateSkim dokumentom nisu obuhvacene aktivnosti
na suzbijanju korupcije u oblasti zdravstva i obrazovanja, niti su planirani i izradivani posebni
sektorski akcioni planovi za navedene oblasti.

Konac¢no, trenutno su u pripremi dva vazna dokumenta Strategija razvoja BiH 2008.-2013. i
Strategija socijalne ukljucenosti. Dokumenti bi trebali obuhvatiti oblasti borbe protiv korupcije u
obrazovanju i zdravstvu. Definisani ciljevi i mjere unutar strategije imaju potencijal da zna¢ajno
poboljSaju stanje (smanje korupciju) u dvije pomenute oblasti, ali samo ukoliko se precizno
definiSu unutar Strategije i budu izraz spremnosti vlasti na djelovanje. U prosloj Razvojnoj
strategiji BiH 2004. — 2007. oblast antikorupcije je bila identifikovana kao kroz-sektoralna
aktivnost generalno nabrajaju¢i mjere koje je potrebno preduzeti, ali velika vecina tih mjera nije
nikada realizovana.

Generalni ciljevi u ovoj oblasti:

» Doprinijeti smanjenju korupcije kroz unaprijedenje antikorupcione legislative u BiH i
donoSenje specificnih antikorupcionih mehanizama, a posebno u oblasti zdravstva i
obrazovanja,

» Nadgledati pracenje usvojenih politika, uz adekvatno informisanje BiH javnosti i
podizanje edukovanosti gradana u vezi pitanja borbe protiv korupcije.

>Vidi dokument “Monitoring provodenja antikorupcijskih reformi u BiH”, Transaparency International BiH, april 2010
% Vid. Krivicni zakon BiH, cl. 110a

Prioriteti u ovoj oblasti

U okviru ove oblasti prijedlozi projekata organizacija i/ili koalicija organizacija trebaju biti
fokusirani na:

» unaprijedenje antikorupcione legislative u BiH i njeno daljnje uskladivanje sa
medunarodnim standardima (UN antikorupcijska konvencija), te monitiorng provodenja
usvojene legislative i strateSkih dokumenata u oblasti borbe protiv korupcije,

» donosenje specificnih antikoruptivnih mehanizama u oblasti zdravstva od strane
nadleZnih ministarstava i/ili zdravstvenih institucija, uz pomo¢ civilnog drustva, koji Stite
korisnike zdravstvenih usluga i njihova prava i omogucava nediskriminatorski pristup
za$titi zdravlja svim gradjanima,

» donosenje specificnih antikoruptivnih mehanizama u oblasti visokog obrazovanja od
strane nadleznih ministarstava i/ili univerziteta i fakulteta, uz pomo¢ civilnog druStva,
kojii smanjuje korupciju u upisu i polaganju ispita u visokoskolskim ustanovama,

» informisanje i obrazovanje BiH javnosti oko pitanja borbe protiv korupcije kako bi se
povecao nivo javnog znanja o korupciji u javnom sektoru, pravima gradana i nacinima
borbe protiv korupcije, a kroz kontinuirane kampanje javne edukacije. Fokusno podrucje
ovih antikorupcionih kampanja moZe biti sektor zdravlja i/ili obrazovanja.

4. MLADI

U Bosni i Hercegovini danas zivi oko 600,000 mladih ljudi u dobi od 18 do 30 godine. Mladi
ljudi danas se nalaze na margini druStva, bez znafajnog angaZmana u civilnom drustvu,
politickom Zivotu, a sve veci broj mladih odrasta u sredini koja im ne moZe ponuditi slobodu
izbora obrazovanja, rada, mobilnosti i Zivljenja zdravog Zivota.

U oblasti zapoSljavanja, 45% mladih je nezaposleno - svaka tre¢a nezaposlena osoba ima ispod
30 godina, a 55% mladih je nezainteresirano za pokretanje biznisa, dok je jo§ 30% je
obeshrabreno za taj korak. Samo 1% mladih misli da moZe uticati na politicka zbivanja, 5%
mladih je ¢lan neke oml. organizacije, 99% mladih nije ucestvovalo u diskusiji o godi$njem
budZetu lokalne zajednice, a 97% mladih nije kontaktiralo niti jednog politi¢ara u prosloj godini
dana. Oko 19% svih glasaca su mladi ali samo 48,8% mladih glasa na izborima. Vise od 90%
mladih bracnih parova nemaju svoj stan. Kako je pokazano u mnogim istraZivanjima, 85%
mladih bra¢nih parova Zive sa svojim roditeljima jer zbog prosjecne cijene od 2000 KM za
kvadratni metar, kamatama od 8% i zahtjevima banaka da oba brac¢na druga primaju prosjecnu
platu u iznosu od 790 KM, trebalo bi im 20 godina da otplate stan od 50 kvadratnih metara.

Aktivno uces¢e mladih u BiH drustvu i politici je izuzetak, ne pravilo. Kako bi se BiH pokrenula
ka naprijed na putu stabilnosti i Evropskih intgracija, gradani trebaju preuzeti vlasnistvo za svoju
drZzavu i svoju buduénost, a mladi trebaju odigrati tu ulogu viSe od drugih. Ovo se nece desiti sve
dok su mladi apaticni i iskljuceni iz deSavanja.

Generalni ciljevi u ovoj oblasti:

Da se poveca uceS¢e mladih putem podrzavanja promocije mladog gradanskog aktivizma,
implementacije strategija mladih na opStinskom nivou i poboljSanja partnerstva sa lokalnim
vlastima. Konkretnije:

» Promovisati regionalnu, entitetsku i/ili nacionalnu mrezu mladih — mreze pomazu u
kreiranju mehanizama za lokalne i regionalne organizacije mladih da komuniciraju i budu
upoznate o medusobnim aktivnostima

» Promovisati bolje partnerstvo izmedu mladih i njihovih lokalnih vlasti — osnaZivanje
mladih da zagovaraju za svoje problem i da zahtjevaju odgovornost vlasti, rade¢i na vise

niova. lako 20% opstina u BiH imaju mlade sluzbenike i 35% njih imaju i Komisije za
mlade, pitanje mladih nije adekvatno razmotreno.

Unaprijediti socijalnu koheziju i pomirenje medu mladima — Mladi se nalaze pod
uticajem duboko ukorijenjenog nepovjerenja i straha generisanog ratom i obeshrabreni su
od strane politiara. Odvajanje i nedostatak kontakta sa drugima iz drugih razli¢itih
etnickih grupa u vecini drzave i dalje ponovo ojacava stereotipe, nerazumijevanje i
tenzije. Ipak, entuzijazam i energija mladih moZe biti snazno sredstvo da se rijese ovi
problemi i da se doprinese pomirenju.

Prioriteti u ovoj oblasti:

U okviru ove oblasti prijedlozi projekata organizacija i/ili koalicija organizacija trebaju biti
fokusirani na:
» Kampanje mladih koje uspjesno zagovaraju pitanja relevantna za mlade, ukljucujuéi ali

se ne ograni¢avajuci na zaposljavanje, poduzetnistvo za mlade, harmonizacija obrazovnih
profila sa realnim potrebama trzista rada, stambeno zbrinjavanje, itd...

Poboljsanje saradnje izmedu mladih i lokalnih vlasti kako bi se strategije uc¢es¢a mladih u
procesima odlucivanja na opStinskom nivou i/ili omladinske politke efikasnije
implementirale.

5. OSTALE I NAKNADNO IDENTIFIKOVANE OBLASTI

Pored pomenutih oblasti (smanjenja nezaposlenosti, javne potroSnje, borbe protiv korupcije i
mladih) moZe biti razmatrano odobrenje grant podrske i za druge oblasti, a koje moraju biti u
skladu sa ciljevima i budzetskim potencijalima CAPP II programa kao i sa Sirom geografskom
podrskom za njihovo rjeSavanje.

Pitanja koja mogu biti razmatrana potencijalno ukljucuju, ali nisu limitirana, na:

poresku reformu,
smanjenje siromastva,
reformu opstinske uprave.

Osim pomenutih oblasti, u zavisnosti od aktulenih druStvenih i politickih pitanja, CCI moZe
prosiriti interes da podrZi projekte i u okviru nekih drugih oblasti, o ¢emu ¢e vise informacija biti
dostupno na web stranici CCIL.

GENERALNE SMJERNICE ZA KREIRANJE PRIJEDLOGA PROJEKATA

U svrhu kreiranja $to kvalitetnijih prijedloga projekata, u nastavku dajemo pregled smjernica koje
potencijalni aplikanti trebaju uzeti u obzir :

>

>

projektne prijedloge fokusirati u odnosu na navedene prioritete u okviru svake od oblasti,

preferirati aktivnosti javnog zagovaranja strukturalnih reformi (sistemskih rjeSenja) u
navedenim oblastima javnog poziva uz pratece aktivnosti (podrske ili samostalne) koje
mogu ukljuciti istraZivanja problema, analize javnih politika, pra¢enja stanja problema i
politika itd ,

ciljevi projekta, s obzirom na karakter prioriteta unutar oblasti, trebaju biti usmjereni na
viSe nivoe vlasti (prevashodno drzavni i enitetski),

snaziti uc¢es¢e gradana u procesima odlucivanja, obezbijediti artikulisanje javnog pritiska
prema odredenom problemu iz ciljanih oblasti kako bi se postigli efekti unaprijedenja
javnih politika,

informisati i edukovati javnost, te obezbijediti snaznu drusStvenu vidljivost u svojm
projektima, S$to definiSe medije kao jednog od primarnih partnera u njihovoj
implementaciji,

doprinijeti povecanju nivoa odgovornosti predstavnika vlasti za rjeSavanje problema u
navedenim oblastima,

preferirati koalicioni nastup, jacanje umreZavanja i koordinaciju rada organizacija
civilnog drustva u svrhu povecanja snage zastupanja interesa gradana, te porastu ugleda
NVO sektora i preuzimanja uloge stvarnog korektivnog faktora u bh. drustvu,

doprinijeti jaanju javnog kriticizma usmjerenog prema pojedincima i institucijama vlasti
koji ne iskazuju spremnost i odgovornost za rjeSavanje navedenih prioritetnih gradanskih
problema,

korisititi sve dostupne analize stanja navedenih oblasti i prioriteta, godi$nje programe
rada vlada i parlamenata, te analize rada ovih institucija.’

7 Jedan dio navedenih dokumenata nalazi se dostupan na stranici www.ccibh.org, i periodi¢no se dopunjuje

USLOVI I PROCEDURE ZA APLICIRANJE

Javni poziv je otvoren od dana objavljivanja do 31.12.2012. godine ili do konacne raspodjele
sredstava raspoloZivih za grantove. CCI ¢e kontinuirano vrSiti vrednovanje pristiglih aplikacija i
dodjelu grantova, a oblasti javnog poziva ¢e periodicno biti revidirane i/ili dopunjavane novim
oblastima, o ¢emu ¢e detaljne informacije biti dostupne na web stranici CCI, www.ccibh.org

Predvideni maksimum sredstava po projektu je 150.000 USD (u praksi, najces¢e odobravani
iznosi grantova u dosadasnjoj realizaciji CAPP programa su se kretali u intervalu od 50.000 USD
do 130.000 USD), dok se period implementacije projekata moZe kretati u intervalu od 3 do 16
mjeseci.

Pravo uceS¢a na ovom javnom pozivu imaju pravna lica registrovana prema vaze¢im zakonima o
udruZenjima i fonadacijama u BiH, koja imaju jedan od slijede¢ih pravnih statusa:

» Udruzenje;

» Fondacija.

Pojedinci, politicke stranke, medunarodne i strane organizacije, vladine institucije, vjerske
zajednice nemaju pravo uce$¢a na ovom javhom pozivu.

Potencijalni aplikatni moraju dokazati da imaju neophodne vjeStine, reputaciju i iskustvo kako bi
sprovodili predloZene aktivnosti.

Svi prethodno navedeni uslovi, osim za aplikante, vaZe i za organizacije sa statusom ,,kljuénog
partnera®, ukoliko se radi o partnerskim projektima.

Ukoliko se radi o partnerskim projektima koji podrazumijevaja ukljucenost viSe organizacija -
partnera (koalicija, mreZa), jedna organizacija — aplikant (nosilac projekta) bi¢e odgovoran za
upravljanje programskim i finansijskim segmentom projekta, kao i za izvjeStavanje prema
donatoru. U tom slucaju, za sve klju€ne partnere potrebno je dostaviti i ,,Izjavu o partnerstvu‘
(priloZzenu na kraju ovog dokumenta), potpisanu (sa pefatom) od strane ovlaS¢enog lica
organizacije za statusom ,,klju¢nog partnera“ na projektu.

Pod kljuénim partnerima se podrazumijevaju organizacije koje su direktno ukljucene i
odgovorne za implementaciju pojedinih projektnih aktivnosti, te moraju zadovoljavati iste
kriterije kao i aplikant.

Ostali partneri mogu biti ukljuceni u realizaciju projektnih aktivnosti prema karakteru projekta.

Aplikacije trebaju biti napisane na jednom od sluZbenih jezika i pisama Bosne i Hercegovine. Od
aplikanata se traZi da dostave ispunjenu aplikacionu formu (jedan Stampani primjerak i
elektronsku verziju na CD-u), te ostale aplikacijom zahtjevane dokumente 1 to isklju¢ivo poStom,
u zatvorenoj koverti, sa naznakom “Aplikacija za CAPP II”, na adresu:

Centri civilnih inicijativa, Svetog Save 4A, 74000 Doboj.

Nepotpune aplikacije, aplikacije dostavljene putem faksa ili e-maila nece biti uzete u razmatranje,
kao ni prijave na neodgovaraju¢im obrascima. Povratne informacije o prihvatanju ili odbijanju
aplikacije bice dostavljene aplikantima najkasnije 90 dana od zaprimanja aplikacije.

Sva pitanja koja se ticu ovog poziva za projekte trebaju biti dostavljena u pisanoj formi na e-mail:
ccido@ccibh.org. Odgovore na pitanja aplikanti ¢e dobiti pismenim putem u roku od sedam dana,
a ukoliko su pitanja od znacaja za sve potencijalne aplikante, odgovori ¢e biti postavljeni na web
stranicu CCI-a, www.ccibh.org.

VREDNOVANJE PROJEKATA

Kako bi obezbijedili potpunu objektivnost i nepristranost tokom procesa razmatranja,
vrednovanja i odabira projektnih prijedloga, svi projektnih prijedlozi bit ¢e razmatrani na bazi
slijede¢ih kriterija:

1. Znacaj predloZenog projekta i doprinos ciljevima CAPP II programa

v Obim do kojeg ¢e predloZeni projekat, ukoliko se uspje$no implementira, doprinijeti 10
ostvarenju ciljeva CAPP II
v’ Opsta originalnost, inovativni pristup, savremene tehnike javnog zagovaranja, metodologija 10
vodenja kampanja pomocu koje ¢e se posti¢i predloZeni ciljevi

2. Relevantnost projekta

v" Identifikovani problem je kvalitetno istraZen i elaboriran uz jasno predstavljenu ciljnu grupui | 5

korisnike

v" Opéti i specifi¢ni ciljevi projekta odgovaraju na identifikovani problem, jasni su i nude 5
konkretne promjene / indikatore uticaja koji se mogu verifikovati

v" Aktivnosti su detaljno pojaSnjene i predstavljene, sa razumnim i realnim vremenskim 10
okvirom, te su konzistentne sa postavljenim ciljevima i ocekivanim rezultatima

v" Projektom su predstavljeni jasni, realni i objektivno mjerljivi o¢ekivani rezultati projektnih 5
aktivnosti

v" Jasno su predstavljene metode monitoringa kao osnova kvalitetnog upravljanja projektom, a 5

evaluacija utvrduje stepen ostvarenja ciljeva i obezbjeduje dugorocnu korist za organizaciju i
rjeSavanje identifikovanog problema

v" Stepen odrZivosti projekta u smislu produZetka njegovog pozitivnog uticaja po okonéanju 5
projekta ili eventualna finansijska odrZivost
v’ Opsta koherentnost projekta — reflektuje predstavljenu analizu problema, uzima u obzir 10

vanjske faktore, planirana akcija je realna i vodi rezultatu(ima), a posebno sadrzi komponentu
komunikacije sa javnos¢u sa potencijalom da doprinese u realizaciji planiranih ciljeva.

Maksimalno 1 i 2 grupa kriterija — 65 bodova

3. Organizacioni i institucionalni kapacitet

v" Aplikant i partneri posjeduju iskustvo u upravljanju sli¢nim projektima 5

v" Aplikant i partneri imaju potrebnu struénost/znanje u materiji koja je u fokusu predloZenog 5
projekta

v" Aplikant i partneri imaju dovoljne upravljacke kapacitete (uklju¢ujuéi osoblje, opremu i 5
mogucénost da upravljaju predloZenim budZetom projekta)

v' Projektni prijedlog podrazumijeva ucesce relevantnih partnerskih organizacija ili koalicije 5
NVO-a sa jasno definisanim obavezama svih ucesnika u projektu

4. Budzet i racionalnost troSkova

v Demonstrirana jasna veza izmedu projektnih aktivnosti, neophodnih resursa i o¢ekivanih 5
rezultata, uceSc¢a partnera i planiranih projektnih troskova

v" Pojedina¢ne budZetske stavke su realno procjenjene uz izbjegavanje nepotrebnih troskova 5

v’ Vlastito uéesce organizacije (finansijsko, materijalno, volonterski rad i dr.) 5

Maksimalno 3 i 4 grupa kriterija — 35 bodova

UKUPNO Maximalno 100 bodova

Napomena:
1. Samo projektni prijedlozi koji budu imali vise od 60 bodova bice uzeti u razmatranje
prilikom dodjele sredstava.
2. Manje od 12 bodova za kriterijum ‘Znacaj predloZenog projekta i doprinos ciljevima
CAPP Il programa” je diskvalifikujuce za predlozenu aplikaciju.

FINANSIJSKI ASPEKT JAVNOG POZIVA

Iznos sredstava koja mogu biti odobrena za pojedinacne projekte u okviru ovog javnog poziva ne
moZe biti ve¢i od 150.000 USD. Ipak, treba naglasiti da prethodno iskustvo u vezi sa odobrenim
grantovima pokazuje da su se najceS¢e odobravani iznosi grantova kretali u intervalu od 50.000
USD do 130.000 USD.

U slucaju partnerskih projekata, samo jedna organizacija - aplikant ¢e biti direktno odgovoran za
upravljanje finansijskim sredstvima svih partnerskih organizacija na projektu, te shodno tome

treba posjedovati funkcionalan finansijski sistem koji ¢e to i omoguditi.

Upute za pripremu budzeta

Aplicirani budZet treba jasno podrZati aktivnosti koje su opisane u opisu projekta i biti izraZen u
americkim dolarima. Osim tabelarnog prikaza budZeta (za sve partnere pojedinacno i sumarno),
potrebno je kreirati narativni dio koji detaljno obrazlaze troSkove koji su potrebni za
implementaciju projekta. Narativni dio budZeta mora objasniti sve troSkove i osnovicu za
izraCunavanje troSkova koji su sadrZani u budzetu.

Troskovi predvideni budZetom

1. Plate - Ukljucuju direktnu nadoknadu troskova rada zaposlenika koji redovno rade na projektu.
Budzet treba pokazati pozicije osoba i sadrzavati informaciju da li su zaposlenici angaZovani na
projektu na puno radno vrijeme ili parcijalno. Ukoliko se radi o parcijalnom angaZmanu, treba
navesti procenat radnog vremena koji je obuhvacen platom. Ova stavka ne treba ukljucivati
konsultantske honorare, priviemene i povremene usluge osoblja i sve druge vrste usluga.

2. Doprinosi na plate - ukljucuju placanja koja su obezbijedena od strane poslodavca kao §to su
zdravstveno osiguranje, penziono osiguranje, doprinosi za osiguranje od nezaposlenosti itd.
Potrebno je predvidjeti sve zakonom propisane obaveze po ovom osnovu.

3. Zakup i komunalne usluge - ukljucuje troskove za placanje zakupa kancelarije i troSkove za
komunalne usluge. Iznos troska za zakup i komunalne usluge treba biti odvojeno prikazan.

4. Kancelarijski materijal — ukljucuje kupovinu kancelarijskog materijala, kao Sto su: papir,
olovke, fascikle, toner za printer i kopir aparat, diskete, i drugi proizvodi koji su potrebni za
svakodnevnu upotrebu.

5. Oprema — ukljucuje kupovinu opreme koja treba biti upotrijebljena za vrijeme implementacije
projekta. Svaki dio opreme treba biti naveden odvojeno i treba biti navedena cijena po jedinici.

6. Komunikacije i poStarina — troskovi komunikacije ukljucuju troskove za telefon, fax, e-mail,
i internet. PoStarina ukljucuje troSkove postanskih markica i usluge ekspresne dostave.

7. Putni troSkovi — ova kategorija podrazumijeva troSkove prevoza za lokalna putovanja,
smjestaj i dnevnice koji su napravljeni na sluZzbenom putu a koji su u vezi sa projektom.

8. Ugovorne usluge — ukljucuju usluge koje su obezbjedene na ugovarackoj osnovi, ukljucujuéi:
konsultantske naknade, privremene i povremene poslove, usluge prevodenja, iznajmljivanja
opreme, usluge revizije, pravne usluge, usluge racunovodstva (ukoliko se izvodi od strane nekog
vanjskog ugovaraca koji nije zaposlen unutar organizacije).

9. Drugi direktni troSkovi — podrazumijevaju sve direktne troskove koji nisu navedeni, kao $to
su troskovi Stampanja materijala, troSkovi za seminare, sastanke i konferencije, iznajmljivanje
prostora, iznajmljivanje opreme, bankovne provizije itd.

Svi predlozeni troskovi moraju biti specificirani, a stavke kao §to su «nepredvideni troskovi» ili
«ostalo» nece biti prihvacene.

Nedozvoljeni troskovi

Slijedece troskovne kategorije nisu dozvoljene i ne trebaju biti ukljucene u prijedlog budzeta:

a) zabava — banketi, ceremonije dodjele nagrada, karte za predstave i sportske dogadaje, i
alkoholna pica,

b) kapitalna ulaganja — upotreba sredstava iz CAPP-a nisu dozvoljena za renoviranje ili
poboljSanje zgrada, zemljiSta ili opreme,

¢) dugovi primaoca granta,

d) kazne,

e) svi troSkovi koji su u vezi kupovine ili aktivnosti koje su nelegalne na osnovu bh. ili
ameriCkih zakona,

f) ostalo — svi troSkovi koji nisu direktno povezani sa projektom su nedozvoljeni (pokloni,
zahvalnice, donacije, kazne, nisu dozvoljeni troskovi pod CAPP-om),

g) ,razno“i ,eventualno“ — ove vrste troskova nisu dozvoljene. Svi troSkovi moraju biti detaljno
opisani u budZetu.

S obzirom da je CAPP finansiran od strane USAID-a, slijedee politike Vlade SAD ce se
primijenjivati u okviru CAPP-a:

a) OMB Circular A-122 - Troskovni principi za neprofitne  organizacije
http://www.whitehouse.gov/omb/circulars/index.html

b) Mandatorne standardne odredbe za ne-americke nevladine primaoce
http://www.usaid.gov/policy/ads/300/303mab.pdf

¢) ADS Chapter 591 — Finansijska revizija USAID-ovih ugovaraca, primaoca granta i domacih
vladinih primalaca http://www.usaid.gov/policy/ads/500/591.pdf

Program partnerskog gradanskog zastupanja Il (CAPP Il) - Uputstvo za podnosioce prijedloga projekata 14




Centri Civilnih Inicijativa

IZJAVA O PARTNERSTVU
Izjava o partnerstu treba biti potpisana i dostavljena uz aplikacioni obrazac za sve kljucne partnere na
projektu

Svojim potpisom potvrdujemo slijedece:

= Upoznati smo sa projektnim prijedlogom i razumijeli smo svoju ulogu u projektu, te
obaveze koje proizilaze iz istog, ukoliko bude odobren za finansiranje.

*  Svojim kapacitetima (Jjudskim i materijalnim) moZemo obezbjediti uspjeSno sprovodenje
aktivnosti u koje ¢emo biti ukljuceni i za koje ¢emo biti odgovorni.

= Saglasni smo da organizacija — aplikant bude nosilac projektnih aktivnosti, upravlja
projektom, te u slucaju da projekat bude odobren, potpiSe ugovor sa CCl-om, kao i
eventualne naknadne amandmane na ugovor.

=  Preuzimamo obavezu redovnog planiranja i izvjeStavanja u programskom i finansijskom
segmentu projekta prema aplikantu, a u skladu sa zahtjevima iz ugovora potpisanog
izmedu CCl-a i aplikanta.

= Aplikantu i CCI-u ¢emo omoguditi superviziju svih programskih aktivnosti, kao i
finansijskog poslovanja u vezi sa ovim projektom.

Organizacija - partner:

Odgovorna osoba:

Pozicija:

Potpis:

Datum, mjesto, pecat:

